
           Annotatsiya.Ushbu maqolada tarkibida lipidlar bo’lgan dorivor o’simliklar 

(kanakunjut, bodom, shaftoli, zaytun, kungaboqar) to’g’risidagi bilimlarini boyitish, 

ulardan to’g’ri foydalanish usullarini o’rgatish, amaliy ko’nikmalarni 

shakllantirishimiz mumkin.Tarkibida lipidlar bo’lgan dorivor o’simliklardan uy 

sharoitida damlama va qaynatmalar tayyorlashni o’rganamiz. 

           Asosiy tushunchalar. Kanakunjut, bodom, shaftoli, zaytun, kungaboqar 

barglar, o‘simlikning yer ustki qismi (о‘t), kurtaklar, pо‘stloqlar, gullar, meva   va 

urug‘lar, yer ostki organlar (ildiz, ildizpoya, tuganak va piyozlar). 

 

           Kirish. Oddiy kanakunjut (Ricinus communis) sutlamadoshlar — 

Euphoreiaceae oilasiga kiradi. Gullari shingilga to’plangan. Guli ko’rimsiz, bir jinsli, 

gulqo’rg’oni oddiy, onalik gullari shingilning yuqori qismiga, otalik gullari esa pastki 

qismiga joylashgan. Mevasi uch urug’li, uch chanoqli, tikan bilan qoplangan 

ko’sak.Iyun-sentabr oylarida gullaydi, mevasi iyul-oktabrda yetiladi. 

                                       Ricinus communis - oddiy kanakunjut 

                                           
Urug’ning tashqi ko’rinishi. Urug’i tuxumsimon bo’lib, yaltiroq, qattiq, mo’rt, guldor 

po’st bilan qoplangan. Po’sti kulrang yoki och qo’ng’ir rangli bo’lib, qizil-qo’ng’ir, 

nuqta va chiziqlari bor. Urug’ uchida kichkina oq karunkula-urug’ o’simtasi bo’ladi. 

1000 dona urug’ning og’irligi 800 g keladi.Kanakunjutning yirik va mayda urug’li 

navlari bo’lib, ular urug’larining katta-kichikligi, ogo’irligi, shingilda ko’pligi va urug’ 

tarkibida moyning ko’p yoki oz miqdorda bo’lishi bilan bir-biridan farq qiladi. 

Yirigining urug’i 15—22 mm, maydasining urug’i esa 5—7 mm uzunlikda bo’ladi. 

Urug’ yaxshi pishmagan (po’stining usti yaltiroq bo’lmasa), ezilgan bo’lsa, sifatsiz 

hisoblanadi.  

Kanakunjut urug’i zaharli bo’lgani sababli tibbiyotda ishlatilmaydi. U faqat moy 

olinadigan mahsulot sifatida xizmat qiladi. 

Kimyoviy tarkibi. Urug’ tarkibida 40—56% qurimaydigan moy, 14—17% oqsil 

moddalar, 0,1—1% ritsinin va nikotin alkaloidlari, 18—19% kletchatka, lipaza 

fermenti, kuchli zaharli oqsil modda — ritsin va boshqa moddalar bo’ladi. 

Ritsin o’z tarkibida 17 ta aminokislota saqlaydigan oqsil modda. O’ziga xos 

disulfid bog’lanishga ega 2 ta polipeptid (birinchisining tarkibiga alanin va izoleysin, 

ikkinchisining tarkibiga alanin-fenilalanin va serin kiradi) birikmalarining ritsin 

tarkibida uchrashi o’ta darajada zaharli bo’lishining sababchisidir. 

Tibbiyotda ishlatiladigan kanakunjut moyi urug’dan sovuq presslash usuli bilan 

olinadi. Moydagi zaharli modda - ritsinni parchalash uchun undan issiq suv bug’i 

o’tkaziladi. Kanakunjut moyi sarg’ish tiniq kuyuq suyuqlik bo’lib, hidi va mazasi 

yoqimsiz. U spirtda yaxshi eriydi (boshqa moylardan farqi). Moy 10-18°C haroratda 

qotadi. Moy 80—85 % ritsinol (oksiolein) kislota glitseridlaridan tashkil topgan. Uning 

tarkibida yana stearin, olein, linol va dioksistearin kislotalarining glitseridlari uchraydi. 

Kanakunjut moyi, moy emulsiyasi, urug’dan tayyorlangan pasta va undetsilen 

kislotadan tayyorlangan surtma. Undetsilen kislota teri kasalliklari — dermatozlar va 

psoriazni davolashda ishlatiladi.Bundan tashqari, moy Vishnevskiy surtmasi va elastik 

kolodiy tarkibiga ham kiradi.Moy sovun olishda, texnikada esa motorlarni moylashda, 

plastmassa, linoleum, hamda boshqa materiallar tayyorlashda ishlatiladi.Kanakunjut 

moyining past haroratda qotishi, spirtda erishi, nihoyatda yopishqoqligi hamda surgi 

xususiyati uning tarkibida oksiolein — ritsinol kislota borligiga bog’liq. Moy yuqori 

haroratda qizdirilsa, ritsinol kislota gidroksil guruhini, moy esa yuqorida aytib o’tilgan 

xossalarini yo’qotadi. Shu sababdan moyini ovqatga ishlatish uchun kanakunjut 

Xitoyda va Hindistonda ko’p ekiladi. 

Bodom (Amygdalus communis) Bodomning 2 turi uchraydi, ularni faqat 

mag’zining  

achchiq-chuchukligiga qarab ajratiladi: 

chuchuk bodom – Amugdalus communis, 

achchiq bodom Amugdalus bucharica. 

 

 

 

 

Urug’ning tashqi ko’rinishi. Bodom urug’ining o’rtacha uzunligi 2 sm, eni esa 

— 1,5 sm. Issiq suv bilan namlanganda, po’sti tez ko’chadi. Urug’ ikkita palladan 

iborat. Embrionning ildizchasi va kurtagi urug’ining uch tomoniga joylashgan. 

Chuchuk bodom urug’i hidsiz, yog’simon yoqimli mazasi bor. Achchiq bodom urug’i 

Amygdalus communis – bodom gulli 

shoxchasi 

esa achchiq, quriganida hidsiz bo’ladi, namlab havonchada ezilsa, sianid kislota hidi 

keladi. 

Chuchuk bodom urug’i orasida singan urug’lar va achchiq bodom urug’i 

bo’lmasligi kerak. Singan urug’lardagi moy urug’ni saqlash davrida (po’sti 

bo’lmaganidan) havo va namlik ta’sirida oksidlanadi va parchalanib buziladi. 

Kimyoviy tarkibi. Har ikkala bodom urug’i tarkibida 45—62% moy, vitamin V2, 

20% oqsil moddalar, 2—3% saxaroza va emulsiya fermenti bo’ladi. Achchiq bodom 

urug’ida yana 2,2—3,5% amigdalin glyukozidi uchraydi. 

Tibbiyotda ishlatiladigan bodom moyi sovuq presslash usuli bilan olinadi. 

Bodom moyi kuyuq, sarg’ish suyuqlik bo’lib, uning zichligi 0,913—0,918 teng. Moy 

10°C haroratgacha sovutilganda qotmasligi kerak. Bodom moyi qurimaydigan suyuq 

moylarga kiradi, unda 83% olein, 16% linol kislotalarning glitseridlari va 0,5% 

gidrolizlanmaydigan moddalar bor. 

Dorivor preparatlari. Bodom moyi va moy emulsiyasi, chuchuk bodom 

urug’idan tayyorlangan emulsiya. 

TADQIQOT NATIJALAR 

1.Kanakunjut moyi tibbiyotda eng yaxshi surgi dori sifatida ishlatiladi, 

shuningdek, ginekologiyada hamda ko’z kasalliklari, yaralar, tananing kuygan yerini, 

leyshmanioz va boshqa teri kasalliklarini davolashda qo’llaniladi. Kanakunjut moyi 

soch o’sishiga yordam beradi. 

Kanakunjut moyi past bosimda, 240-300°C issiqlikda qizdirilsa, tarkibidagi 

ritsinol kislota parchalanib, geptaldegid etantol va undetsilen kislota hosil qiladi. 

2.Po’sti olib tashlangan chuchuk bodom urug’idan tayyorlangan emulsiya me’da va 

ichak og’riqlarini qoldirish uchun, bodom moyi esa ich yumshatuvchi dori sifatida 

qo’llaniladi.  

XULOSA. 

Farmatsevtikada bodom moyi ba’zi dorilar (kamfora va boshqalar) ni eritish 

hamda surtma tayyorlash uchun ishlatiladi. Achchiq bodom urug’i kunjarasidan 

olingan achchiq bodom suvi og’riq qoldirish uchun va tinchlantiradigan dori sifatida 

qo’llaniladi. Chuchuk bodom oziq-ovqat sanoatida, parfyumeriyada ishlatiladi. Hosil 

bo’lgan undetsilen kislota fungitsid (parazit zamburug’larni o’ldiradigan) xossaga ega 

bo’lganidan teri kasalliklari — dermatozlar hamda psoriaz kasalliklarini davolashda 

qo’llaniladi. 

